
Sa okasyon sa ika-33 nga anibersaryo sa
pagkatukod sa Bagong Hukbong Bayan, atong
yukboan ang tanang mga Pulang kumander ug

manggugubat ug pasidunggan ang mga
rebolusyonaryong martir ug bayani sa ilang kusganong
pakigbisog ug sakripisyo sa pag-alagad sa katawhan.

Ang Bagong Hukbong Bayan karon nagbarog nga
masilakong rebolusyonaryong instrumento sa
proletaryado ug katawhan sa pagsakmit sa politikanhong
gahum ug pagpanalipod sa mga demokratikong organo
sa politikanhong gahum. Ang hukbong bayan nagseguro

sa katikaran sa
demokratikong gobyerno
sa katawhan sa kabukiran
samtang ang mga
reaksyonaryo maayong
pagkalublob didto sa mga
eryang urban.

Mangandam batok sa dugang
interbensyong militar sa US,

pakusgon ug iasdang ang gubat
sa katawhan!

edukadong kabatan-onan magausbaw diha sa hukbong
bayan ug sa kabukiran.  Ang mga kadre sa Partido
kinahanglan modasig ug moasayn sa maong mga kadre
ngadto sa kabukiran gikan sa kasyudaran.  Sa umaabot,
kining maong mga kadreng gikan sa kasyudaran
mopasayon pagsakmit sa kasyudaran human sa
kalampusan sa estratehikong linya sa pagliyok sa
kasyudaran gikan sa kabukiran.

Ang Partido nagpalambo ug nagkoordina sa tanang
porma sa pakigbisog bisan iyang gikonsidera ang
armadong pakigbisog isip prinsipal nga porma sa
pagsakmit sa politikanhong gahum. Ang tanang porma
sa pakigbisog gikinahanglan aron mapadula ang tanang
matang sa mga pwersa sa pagpakig-away ug pagpukan
sa kaaway.

Ang Partido nagalaom nga diha sa padayong
pagpalig-on sa BHB ug sa paglunsad og gubat sa
katawhan ang ubang katawhan sa kalibutan madasig
pagpakusog ug paglunsad og armadong rebolusyon ug
ubang mga porma sa pakigbisog. Ang pagpahimulos
ug panaugdaog sa mga katawhan sa kalibutan

nagkagrabe ug dili na maagwanta
ilalom sa kahimtang sa
“gawasnong merkadong”
globalisasyon ug sa mga
imperyalistang gubat pagpanulong.
Busa, ang armadong rebolusyon
mas paspas nga mokaylap kaysa
miagi. Ang sosyo-
ekonomikanhong pagkagun-ob,
mga politikanhong kaguliyang ug
mga gubat pagpanulong mao ang
pasiuna sa usa ka katilingbanong
rebolusyon.

kapin sa tulo ka siglo aron ipalingkawas ang ilang
kaugalingon gikan sa kolonyal nga dominasyong
Espanyol. Nakig-away sila sa dominasyon sa
imperyalistang US ug lokal nga mga reaksyonaryo sa
kapin usa ka siglo ug magpadayon pa sa paghimo niini.

Sa milabayng 33 ka tuig, ilang naamoma ug
napalambo ang ilang kaugalingong rebolusyonaryong
hukbo. Usa kini ka hukbo nga talagsaon sa pagpakyas
sa mga pagsulay sa imperyalismong US ug sa lokal nga
mga reaksyonaryo pagsumpo sa rebolusyon. Nahimo
kining usa sa pinakamaayong hukbo sa katawhan sa
kalibutan.

I  Mga Kadaugan sa Bagong Hukbong
Bayan

Atong pahalipayan ang Bagong Hukbong Bayan
sa tanang mga kadaugang politikal, militar ug
organisasyonal nga iyang nakab-ot ubos sa liderato sa
Partido Komunista sa Pilipinas sa demokratikong
rebolusyon sa katawhan batok sa imperyalismong US
ug lokal nga mga mapahimuslanong hut-ong sa dagkong
komprador ug agalong yutaan.

Kining maong mga kadaugan maoy resulta sa
Ikaduhang Bantugang Kalihokang Pagtul-id ug sa
paghupot-balik sa pangkinatibuk-ang linya sa bag-ong
demokratikong rebolusyon pinaagi sa malungtarong
gubat sa katawhan batok sa nagharing sistemang
semikolonyal ug semipyudal. Ang perspektiba mao ang
pagpabarog ug pagtukod sa sosyalismo sa Pilipinas
hangtod nga ang katawhan sa kalibutan mopukan na sa
imperyalismo ug makaabot na sa pinal nga katuyoan sa

mga armas ug uban pang kahimanan sa gubat gikan nila.

Sa karon, ang Partido kinahanglan mopahimutang
sa unahan sa kinatibuk-ang plano ug mopakanaog og
mga guidelines alang sa BHB sa mga gerilyang prente
aron madugangan ang iyang armadong kusog diha sa
mga taktikal nga opensibang sama sa pag-aresto, reyd
ug mga pagpangambus.

Ang BHB kinahanglang padayong molunsad og
halapad ug malukpanong gerilyang pakiggubat subay
sa nagkalapad ug nagkalalom nga baseng masa.  Ubos
sa sentralisadong pagpangulo sa Partido, kinahanglan
anaay desentralisadong mga operasyon sa hukbong
bayan.

Ang BHB kinahanglang molunsad lang og mga
taktikal opensiba nga kaya niining ipadaog.
Kinahanglan iyang dugangan ang iyang kusog sa armas
pinaagi sa mga taktikal opensiba ug sa samang higayon
mopalambo sa baseng masa nga lapad ug lalom kaayo
nga dili kayang gub-on sa kaaway.

Sa pagkonsolida ug pagpalapad sa baseng masa,
ang Partido ug hukbong bayan kinahanglang
mopalambo og lokal nga mga aktibista alang sa dugang
pagpukaw, pag-organisa ug pagpalihok sa masa.  Ang
ihap sa mga kadre ug membro sa Partido dili mahimong
bastante sa rebolusyonaryong gimbuhaton gawas kun
ang mga lokal nga mga kadre sa Partido, mga aktibistang
masa ug mga masa moayuda sa ilang mga paningkamot
ug molihok nga makabarog sa kaugalingon.

Dihang ang gubat sa katawhan magkakusog ug
magaasdang, ang panginahanglan sa mga kadre ug
membro sa Partido nga mga mamumuo ug mga

komunismo.

Ang kalihokang pagtul-id mipakyas ug mibuntog
sa kontrarebolusyonaryong opensiba sa mga
imperyalista ug lokal nga mga reaksyonaryo, sa walay
pagkatul-id nga mga “Wala” ug Tuong oportunista, sa
mga rebisyonista ug likidasyonista ug sa tanang matang
sa ubang mga antikomunistang petiburges, lakip na sa
mga burges liberal, populista, Trotskyista ug uban pa.
Ang pipila ka walay pagkatul-id nga mga oportunista
ug rebisyonista ug ang walay paghinulsol nga mga
kriminal ilabina niadtong mga responsable sa duguong
pagdinudahay ug grabeng pagwaldas sa mga pundo ang
gipalagpot na sa rebolusyonaryong kalihokan ug ang
pipila kanila midayag na sa ilang kaugalingon nga mga
traydor sa rebolusyonaryong kawsa diha sa
pagkahimong dayag nga mga ahente sa reaksyonaryong
gobyerno, ilabina diha sa mga opisina sa saywar ug
paniktik.

Salamat sa kalihokang pagtul-id, ang katawhan ug
mga rebolusyonaryong pwersa nakakab-ot og
naglanoglanog nga mga kadaugan sa tanang porma sa
pakigbisog legal ug ilegal, armado ug dili armado. Ang
pinaka-signipikanteng kadaugan mao ang diha sa
dugang pagpalig-on sa hukbong bayan ug sa paglunsad
og malungtarong gubat.  Ang mga pag-abante sa
hukbong bayan ang naggarantiya sa mga pag-abante sa
tibuok rebolusyonaryong kalihokang masa.

Sa pagpatuman sa kasamtangang yugto sa
estratehikong depensiba, ang BHB naglunsad og kaylap
ug malukpanong gerilyang pakiggubat subay sa
nagkalapad ug nagkalalom nga baseng masa.  Ang in-
tegral nga kombinasyon sa rebolusyonaryong armadong
pakigbisog, reporma sa yuta ug pagtukod sa baseng masa

sa mga permanente ug dayag nga mga structures sa
iyang mga target nga langyawng gobyerno.apan dili kini
epektibo batok sa malungtarong gubat sa katawhan sama
sa gihimo sa China, Indochina ug bisag asang dapit.
Kun seryosohon gyod niya ang pagpakig-away sa
katawhang Pilipino, ang US kinahanglang magpadala
og dugang pang mga tropang pangkombate sa kayutaan
sa Pilipinas ug pasagdan silang motagamtam sa risgo
ug pagsagubang sa mga kaswalti.

Ang Partido ug ang katawhan mibakyaw sa BHB
isip prinsipal nga instrumento pagpilde sa kaaway, sa
pagpabarog sa baseng masa sa kabukiran, sa pagdasig
sa tanang mga organisasyong masa ug kampanyang
masa alang sa sosyal nga benepisyo sa katawhan ug sa
paggarantiya sa paglambo sa rebolusyonaryong
kinaugalingong-gobyerno sa katawhan pinaagi sa
demokratikong mga organo sa politikanhong gahum.

Ang mga Pulang manggugubat kinahanglang
reklutahon gikan sa lokal nga milisya ug mga
organisasyong masa.  Ang politiko-militar nga
pagbansay sa mga Pulang komander ug manggugubat
kinahanglang sistematikong ipatuman. Ang personel
nga gikinahanglan alang sa nagkadaiyang mga
departamento sa BHB kinahanglan usab nga dugangan
ug bansayon samtang ang gubat sa katawhan molapad
ug magkakusog.

Ang BHB kinahanglan mopahamtang og mga
makamatayng hampak batok sa mga imperyalistang US
ug sa itoy nga mga pwersang militar ug polis, maunsa
man ka-lalom sa pagpanghilabot sa US o sa
pagpanulong niini batok sa katawhan. Ang pamaagi sa
BHB pagpalig-on sa iyang kaugalingon mao ang
pagdugmok sa mga pwersa sa kaaway ug sakmiton ang

(lakip na ang pagtukod sa mga organo sa politikanhong
gahum ug mga organisasyong masa) ang naghikyad sa
lig-ong basehanang antipyudal alang sa bag-ong
demokratikong rebolusyon ubos sa pagpangulo sa
proletaryado.

Ang total ihap sa mga Pulang manggugubat
mokabat sa kaliboan, nga katumbas sa pipila ka
rehimento o mga brigada.  Miusbaw kini og 222% sukad
sa 1980 ngadto sa 2001 ug 53% sukad sa 1994 ngadto
sa 2001. Ang gidaghanon sa mga tag-as-og-kalibreng
mga riple mokabat usab sa kaliboan ug may pag-usbaw
og 197% sukad sa 1980 ngadto na sa 2001.

Ang ratio sa mga Pulang manggugubat ngadto sa
high-powered nga mga riple mao ang 1.5 sa matag usa
(1.5:1).  Ang tibuok-panahong mga Pulang
manggugubat sa BHB giayudahan sa mga yunit sa
milisya, nga mipapel isip lokal nga pwersa sa polisya
sa rebolusyonaryong gobyerno ug nagsilbeng kaabag
ug reserbang pwersa sa hukbong bayan.  Dugang pa
silang giayudahan sa mga yunit sa depensa sa
kaugalingon, nga gilangkoban sa mga himsog og lawas
nga mga lalake ug babaye sa mga organisasyong masa.

Aron pasobrahan ang iyang giingong kadaugan
batok sa hukbong bayan sa ikaduhang tunga sa 1980s,
ang kaaway mipaburot sa gidaghanon sa mga Pulang
manggugubat nga may tag-as og kalibreng mga riple
ngadto sa 25,000.  Sayop kini.  Ang BHB may 6,000
lang ka mga riple sa 1985 sa wala pa himoa ang
kwentada sa mga daw-paghikog nga epekto sa
Kampanyang Ahos sa Mindanao.

Ang katakus pagpakig-away sa tibuok-panahong
mga Pulang manggugubat angayan untang ayudahan sa

Kinahanglang himuon nato ang tanan aron
mapanalipdan ang nasudnong soberanya sa katawhang
Pilipino ug ang teritoryal nga integridad sa Pilipinas.
Maningkamot kitang babagan ang interbensyong militar
ug pagpanulong sa US.  Apan kun dili nato mapugngan,
kinahanglang maayo kitang makig-away ug kab-oton
pinaagi sa gubat sa nasudnong paglingkawas ang dugay
na kaayong gihulat nga hustisya sa 1.4 milyones ka mga
Pilipinong gipamatay sa US dihang iyang gisakop ang
Pilipinas sukad niadtong 1899 ngadto na sa 1916 ug sa
dili maihap nga mga Pilipinong nabiktima sa
pagpahimulos ug plunder sa US sulod sa dugay nang
panahon.

Ang mga rebolusyonaryong pwersa ug katawhan
wala gyod sukad malisang sa kusog militar sa US, lakip
na sa iyang malukpanong mga base militar panahon sa
pasistang diktaduryang Marcos, tungod kay una, anaa
silay Bagong Hukbong Bayan, nga gipangulohan sa
Partido ug nagpatuman sa estratehikong linya sa
malungtarong gubat sa katawhan.

Napamatud-an na sa BHB nga iyang mapreserba
ug madugangan ang iyang kusog batok sa hilabihan
kakusgang kaaway panahon sa pasistang diktaduryang
Marcos, sa pagtunhay sa mga base militar sa US ug sa
nagkadaghang suplay sa mga hinagiban gikan sa US
sukad sa 1972 hangtod na sa 1986.  May malahutayon
kitang pagtamihid bisan kanus-a sa imperyalismong US
tungod kay kanunay kining masugamak sa krisis ug inat
na kaayo ug ingon man sa lokal nga mga reaksyonaryo
tungod kay ang ilang sistema mas huyang ug mas
bangkarota.

Ang high-tech nga kusog militar sa US epektibo
lang sa pagpanghadlok ug tinuod sab nga modugmok

lokal nga milisya, yunit sa depensa sa kaugalingon ug
sa baseng masa sa kinatibuk-an.  Hinunoa, gikankan
kini sa linya sa “strategic counter offensive”, sa linya
sa “Red Area-White Area” sa Mindanao ug sa uban pang
mga “Walang “ oportunistang agos sa nagkadaiyang mga
rehiyon sa lainlaing panahon.

Ang pagtubo sa BHB dako og kalambigitan sa
pagtubo sa Partido.  Ang pinakaulahing datos nagpakita
nga ang Partido miusbaw og 235% sukad sa 1980 ngadto
sa 2001 ug 129% sukad sa 1994 ngadto sa 2001.  Sa
matag usa ka Pulang manggugubat adunay 3.5 ka mga
membro sa Partido nga anaa nabutang sa sulod ug gawas
sa mga gerilyang prente.

Ang Partido mipalambo sa kalihokang masa sa
mga eryang urban ug rural.  Gikan sa kalihokang masa
sa kabanikanhan ang BHB mihubot sa iyang
pinakadaghang Pulang manggugubat nga mga mag-
uuma.  Gikan sa kalihokang masa sa urban ang BHB
midani sa mga mamumuo ug edukadong kabatan-onan
aron moalagad sa ilang han-ay ug sa katawhan sa
kabukiran.

Ang BHB nag-opereyt na karon sa 128 ka mga
gerilyang prente.  Milangkob kini sa 823 o mga 54% sa
total nga ihap sa mga kalungsoran ug kasyudaran sa
Pilipinas. Mokabat kini sa 8,500 ka mga baryo o 18%
sa total ihap sa mga kabaryohan sa Pilipinas. Ang
gidaghanon sa mga baryo diin ang BHB nag-opereyt
miusbaw gikan sa 71% sukad sa 1980 ngadto sa 2001
ug 28% sukad sa 1994 ngadto sa 2001.

Ang ginsakpan sa mga organisasyong masa
(organisadong baseng masa) miusbaw og 71% sukad
1980 ngadto sa 2001 ug 235% sukad 1994 ngadto sa

IV  Pakusgon ug Iasdang ang Gubat sa
Katawhan

Tungod kay aduna silay hukbong bayan, ang
katawhang Pilipino adunay instrumento sa pagpaasdang
sa ilang nasudnon ug demokratikong mga katungod ug
interes.  Aduna silay panglantaw sa umaabot sa
paglingkawas sa ilang kaugalingon sa gapos sa
imperyalismong US ug sa mapahimuslanong hut-ong
ug sa pagkab-ot og mga kadaugan, gikan sa bag-ong
demokratikong yugto hangtod na sa sosyalistang yugto
sa rebolusyong Pilipinhon.

Ang US ug lokal nga mga reaksyonaryo wala
makaamgo nga nakaserbisyo sila sa katawhang Pilipino
dihang sa tumang kadautan ug kabangis ilang atakehon
ang mga rebolusyonaryong pwersa ug katawhan ug
naghulga sa pagbuhi sa dugang pang pagpangatake.

Ang Partido, ang hukbong bayan, ang
nagkahiusang prente, ang mga organo sa politikanhong
gahum ug ang mga organisasyong masa miatbang sa
armadong kontrarebolusyon sa armadong rebolusyon.
Ilang gipataas ang ang-ang sa diwa sa pakig-away ug
katakus batok sa nagkasubsob nga pangatake sa kaaway,
lakip na ang hulga sa dugang pang interbensyong militar
ug pagpanulong sa US.

Sama sa Vietnam ug sa tibuok Indochina diin ang
gubat pagpanulong sa US napilde, kinahanglang andam
kita paggamit sa katilingbanon ug pisikal nga tereyn sa
Pilipinas aron ipahamtang ang hilabihan kapintas nga
kaswalti sa nanulong nga pwersa sa US ug sa paghimo
og mga aksyong punitibo batok sa ekonomiko ug
kalambigit nga mga interes sa US.

2001. Apan bisan pa adunay dako pang panginahanglan
nga usbawan pa ang ginsakpan sa mga organisasyong
masa lambigit sa dili organisadong tigsuporta ug mga
simpatisador. Mas pipila ka pilo ang gidaghanon sa mga
masang tigsuporta kaysa niadtong nangahimong
membro sa mga organisasyong masa.

Sa abereyds, duha ka platon sa BHB ang nag-
opereyt sa matag gerilyang prente. Ang mga mas
dugaydugay na nga mga gerilyang prente adunay
pinakamenos tulo ka platon samtang mas menos sa mga
bag-o-bag-o pa. Ang usa ka platon sa abereyds
milangkob sa pinakamenos tulo ka mga munisipalidad
ug ang iskwad sa abereyds milangkob sa onse ka mga
baryo.

Sa usa ka gerilyang prente, may kasagaran usa ka
platon isip sentro de grabidad ug usa o kapin ka mga
platon sa mga naka-disperse nga plastada. Ang platon
nga nagsilbeng sentro de grabidad relatibong
nakakonsentra, aron epektibo niining mapatuman ang
mga tahas nga giasayn kaniya sa koman sa gerilyang
prente.

Sa mga taktikal nga opensiba, ang nag-unang yunit
gerilya makadugang sa kakusgon sa iyang armas ug
pagkasuheto sa tereyn pinaagi sa pagkombina sa mas
naka-disperse nga segundaryong yunit gerilya.  Ang
gidak-on ug kasubsubon sa taktikal nga mga opensiba
nagpanawag sa panginahanglang usbawan ang
kakusgon sa armas sa BHB ug sa pagpalapad ug
pagkonsolida sa baseng masa nga dili na makaya
pagguba sa kaaway.

Ang pinaka-konsolidadong mga baryo adunay
regular ug mga piniling organo sa demokratikong organo

na sa estratehikong yugto sa kinatibuk-ang opensiba.

Bisan kun ang kasamtangang rehimen makaabot
hangtod sa 2004, tungod kay wala pay igo-igong dili-
istable ug temporaryong mga alyado gikan sa
reaksyonaryong han-ay sa pagkab-ot sa usa ka halapad
nga nagkahiusang prente aron pagpalagpot niini, ang
rebolusyonaryong kalihokan anaa pa gihapon sa
bentahang posisyon tungod kay makaganansya siya og
dugang merito ug inisyatiba sa pagbatok sa usa ka
rehimen nga padayong nagkabahô.

Ang kontradiksyon sa han-ay sa mga reaksyonaryo
magpadayon ug magkahait.  Gikinahanglan ang
pagpursige sa pagpalambo og usa ka halapad nga
nagkahiusang prente batok sa rehimen, way sapayan kun
hapit na o dugay pa ang pagpalagpot sa rehimeng
Macapagal-Arroyo. Ang paningkamot sa pagtukod og
usa ka halapad nga nagkahiusang prente makapasayon
sa pagpanalipod ug pag-asdang sa mga
rebolusyonaryong pwersa.  Pinaka-importante nga ang
batakang mga rebolusyonaryong pwersa makapalig-on
sa kaugalingon aron maseguro ug madugangan ang ilang
independensya ug inisyatiba diha sa nagalambong
halapad nga nagkahiusang prente.

Samtang ang rehimeng Macapagal-Arroyo
padayong mabaho tungod sa pagpaitoy-itoy niini sa US,
sa pagpagrabe niini og samot sa krisis ekonomikanhon
ug katilingbanon ug tungod sa kakurakot, pagka-
malimbongon, ug pagka-mapitolon, ang Partido
mikoordina sa rebolusyonaryong armadong pakigbisog
ug nagkahiusang prente aron ihatag ang makamatayng
hampak sa rehimen.

sa politikanhong gahum base sa hingpit nang mga
rebolusyonaryong organisasyong masa. Ang menos-
menos pagka-konsolidang mga baryo adunay mga BOC
isip probisyonal nga tinudlong mga organo sa
politikanhong gahum ug adunay mga komiteng tig-
organisa sa katawhan ug mga grupong tig-organisa.  Sa
mga baryong ubay sa agian sa ekspansyon sa hukbong
bayan gipalambo nato ang mga tagong kontak, mga
grupong tiglambigit ug mga grupong tig-organisa.

Ang yaweng kampanya sa reporma sa yuta lagsik
ug malampusong napatuman diha sa mga konsolidadong
lugar.  Ang uban pang mga kampanya naglakip niadtong
alang sa pangmasang edukasyon, pagpalambo sa
produksyon sa agrikultura ug mga okupasyon sa
kilidkilid, sa pag-atiman sa panglawas sa katawhan,
pagpasiugda og mga kalihokang kultural, treyning sa
milisya ug mga yunit sa depensa sa kaugalingon,
paghusay sa mga bangi sa masa ug daghan pa.

Ang katawhan miamoma sa hukbong bayan.  Ilang
gihatag ang pinakamaayo nilang mga anak lalake ug
babaye aron moalagad sa hukbo.  Naghatag sila og mga
kontribusyon alang sa iyang mentinans ug ekspansyon.
Gitabangan nila ang mga pamilya sa mga Pulang
manggugubat.  Ang ilang kinabubut-on ug kapasidad
pagsuporta sa hukbong bayan nadugangan dihang
nakabenepisyo sila sa reporma sa yuta ug sa uban pang
mga kampanya.

Ang BHB nagahimo og produksyon alang sa tipik
sa iyang kaugalingong panginahanglan dugang sa
kontribusyong gihatag sa masa. Ang panginahanglan
sa BHB sa armas ug ubang kahimanan sa gubat gitubag
diha sa mga malampusong taktikal opensiba batok sa
mga pwersa sa kaaway.  Ang BHB usa usab ka

smuggling, ilegal nga druga, prostitusyon ug sugal.
Naisog ug gitabangan sila sa ilang mga politikal nga
superyor ug padron.  Giisip nilang gamay ra kaayo ang
ilang mga sweldo bisan kun kanunay silang makadawat
og usbaw kaysa ilang mga katugbang sa sibil nga
burukrata.

Sama kang Marcos, si Estrada napalagpot pinaagi
sa politikanhong aksyong masa imbes kaysa
gihugonhugon nga konstitusyonal ug legal nga pamaagi,
i.e., pagluwat, impeachment o periodic elections. Ang
dili konstitusyonal ug ilegal nga posisyon sa
kasamtangang rehimen mas natataw na hinuon diha sa
iyang pag-ingon nga nabutang siya sa gahum dili sa
direktang aksyon sa gahum sa katawhan kundili sa
militarya, sa simbahan ug sa sobra ka-aktibong korte
suprema.

Nahadlok nga ang halapad nga katawhan mohimog
aksyon batok kaniya, ang rehimen nag-solicit og mga
pamahayag gikan sa mga kanhing presidente nga silang
Aquino ug Ramos, Cardinal Sin ug uban pang mga
entidad nga nag-ingong supak sila sa bisag unsang
kalihokang masa nga mopalagpot sa usa ka
nangatungdanang presidente.

Ang rehimen giurom dihang nanawagan ang
Partido sa pagpalambo og usa ka halapad nga
nagkahiusang prente batok kaniya isip pagkakarong
kaaway.  Ang mga pinakalunod-patayng mga
reaksyonaryo nangahadlok usab sa pamahayag sa
Partido nga ang mga rebolusyonaryong pwersa ug
katawhan makatigom og kusog pinaagi sa pagpalagpot
sa usa ka nagharing grupo human sa usa hangtod nga
makabaton sila og igong kusog pagpalagpot sa tibuok
nagharing sistema, uban sa hukbong bayan nga nakaabot

epektibong instrumento sa pagpanghingusog sa palisiya
sa pagbuhis sa demokratikong gobyerno sa katawhan.

Labaw pa kaysa bisag unsa sa miagi ang Bagong
Hukbong Bayan mipataas sa iyang reboluyonaryong
kahimatngon ug katakus pagpakig-away. Wala pa sukad
sa kasaysayan sa katawhang Pilipino nga adunay usa
ka rebolusyonaryong hukbo nga desidido,
mapamaagihon ug kusganon nga sama sa Bagong
Hukbong Bayan diha sa paglunsad og usa ka gubat sa
katawhan aron kompletohon ang bag-ong
demokratikong rebolusyon.

Ang Bagong Hukbong Bayan nakabaton og
bahandianong kasinatian ug kusog sa armas diha sa
gubat sa katawhan.  Andam siya kanunay batok sa
kampanyang militar sa pagpanumpo nga gilunsad sa
lokal nga mga reaksyonaryo ingon man batok sa
direktang interbensyong militar sa US. Nagbarog kining
andam sa paglunsad og gubat sa nasudnong
paglingkawas batok sa gubat pagpanulong sa US.

II Paborableng Kahimtang sa Kalibutan

Ang obhetibong kondisyon sa kalibutan hilabihan
ka-paborable alang sa pag-asdang sa rebolusyong
Pilipino.  Ang palisiya sa US pabor sa “gawasnong
merkadong” globalisasyon napamatud-ang bangkarota.
Nagpagrabe kini pagsamot sa mga problemang dili
masulbad sa mga imperyalista diha sa iyang pagpabor
sa palisiyang Keynesian hangtod na sa ulahing bahin sa
70s.  Sulod sa duha ka dekada, sukad sa 1980, ang
kasamtangang pagkiling sa palisiyang neo-liberal sa
“gawasnong merkadong” globalisasyon midala sa

Ang ekonomikanhon ug katilingbanong krisis sa
nagharing sistema nagpatumaw og wala pay sama sukad
nga politikanhong krisis.  Ang hait nga panagsungi sa
han-ay sa mga reaksyonaryo sa negosyo ug politika ug
sa militarya nagkahait.

Sukad sa ulahing bahin sa 1960s, ang kawalay
katakus sa reaksyonaryong mga hut-ong sa paghari sa
karaang pamaagi nagkalalom ug nagkagrabe. Ang
pasistang diktadurya ni Marcos usa ka desperadong
pagsulay’ng unhan ang pagdako sa rebolusyonaryong
pwersa.  Apan nagbutang lang hinuon kini sa tibuok
nagharing sistema sa peligro ug nagpadali pagtubo sa
armadong rebolusyonaryong kalihokan.

Ang US ug ang lokal nga mga reaksyonaryo nagtuo
nga ang kontra-awtoritaryang pagkalagpot ni Marcos
makatisok sa ilusyong makapahibalik sa demokrasya.
Apan ang laygay nga sosyo-ekonomikanhon ug
politikanhong krisis sa sistema migrabe hinuon gikan
sa usa ka rehimen ngadto sa lain tungod sa ka-itoy,
korupsyon ug pamitol.

Ang pag-ungot (stagnation) sa semipyudal nga
ekonomiya, ang nag-anam og kadako nga depisit sa
pamatigayon, ang paspas nga pag-usbaw sa lokal ug
langyawng publikong utang ug ang kanunayng
pagdangop sa taas-og-interes nga mga komersyal nga
pautang nakapalimite sa ilang makurakot aron bahinon
sa mga reaksyonaryong politikanhong paksyon.

Daghan sa han-ay sa mga opisyal sa militarya ug
polisya ang napaksyon-paksyon tungod sa
managkasukwahing politikanhong leyaltad ug diha sa
pagpadagan sa managka-kompetensyahay’ng kriminal
nga mga sindikatong nalambigit sa kidnap-for-ransom,

kapitalistang sistema sa kalibutan ngadto sa iyang
pinakagrabeng krisis sukad sa Dakong Depresyon.

Sa wala pay samang kakusgon, iyang nasobrahan
pagkonsentra ug pagsentralisa ang finance capital sa
nag-unang imperyalistang nasud, sa US. Apan baya,
kining nasura karon mao ang gikusokuso sa krisis sa
sobrang produksyon sa tanang mga tipo sa produkto ug
pinansyal nga pagkahilis. Sukad sa pagbusikad sa “bulâ
sa high tech” sa pinakadako sukad nga pagkabangkarota
sa mga korporasyong sama sa Enron, ang pinansyal nga
oligarkiya sa US ang nabutyag isip pinakamangtas nga
mangingilad, sa pagkawat sa mga pension fund ug sav-
ings sa daghang mga tawo.

Ang pagkahagsa sa “bag-ong ekonomiya” sa US
sa milabayng duha ka tuig miresulta sa pagtinakdanay
sa ekonomikanhon ug destruksyong pinansyal sa
kaalautan sa proletaryado ug katawhan sa US mismo
ug sa tibuok kalibutan. Ang laygay nga krisis sa Japan
nagkagrabe.  Ang Euro zone gitakboyan usab sa grabeng
krisis.  Ang grabeng nabiktima mao ang katawhan sa
ikatulong kalibutan ug ang kanhing Soviet-bloc nga mga
kanasuran.

Ang nagharing grupong Bush wala gyoy ikatanyag
nga solusyon sa nagkagrabeng krisis gawas sa paghatag
og dugang dosahe sa “neo-liberal” nga hiló nga
gipaibabwan sa iskema sa dinaghang pagpakusog sa
produksyong militar ug sa paggastong publiko alang sa
militarya ug home defense. Ang US misamot pang
nagkabuang ug pagka-palaaway human sa Septiyembre
11 nga atake sa World Trade Center ug Pentagon.

Ubos sa pasumangil nga paglunsad og
pangkalibutang gubat sa terorismo, ang US mipalusot

Samtang sila magkadaghan, ang mga pwersang
militar sa US dinhi sa Pilipinas seguradong
makasugamak og kaswalti ug makahimo pagdaot sa mga
kinabuhi ug kabtangan sa mga Pilipino. Segurado usab
silang makahimo pagpanglugos ug uban pang
mangilngig nga mga krimen.  Usa sila ka time bomb
nga mahimong mobusikad atubangan sa rehimen.

Ubos sa direksyon sa tigtambag militar sa US, ang
mga saywar ug kampanya sa pagpanumpo sa militarya
ug polisya magkakusog batok sa mga rebolusyonaryong
pwersa ug katawhan sulod ug gawas sa gerilyang prente.
Bisan ang mga legal nga mga aktibista ug organisasyong
masa sa nasudnon demokratikong kalihokan gipailalom
sa nagkadaiyang pisikal nga pag-atake lakip na sa kid-
napping, tortyur ug murder.  Maghitak unya ang
paglapas sa tawhanong katungod.

Subay sa mga tunob sa rehimeng Estrada, ang
rehimeng Macapagal-Arroyo walay kukaulawng
nagpatuman sa palisiyang all-out war batok sa mga
rebolusyonaryong pwersang gipangulohan sa Partido
Komunista sa Pilipinas ug girepresentahan sa National
Democratic Front of the Philippines diha sa peace ne-
gotiations.

Tumang kabaga sa nawong nga gidemanda niini
nga ang “luyo sa telon nga panaghisgot” maoy ipuli sa
pormal nga peace negotiations nga gipapelan sa nego-
tiating panels. Ang bugtong tumong sa rehimen mao
ang pagdikta sa mga kasabutan sa kapitulasyon sa
NDFP. Nagsige siya og yawyaw ug aroganteng
mipostura sa pakyas nga pagsulayng tabonan ang
nagkadaghan niyang kahuyangan, pagkahimulag ug
desperasyon.

sa Patriot Act ug uban pang mapanumpuong mga balaod
ug lakang ug miduso sa susamang pasistang balaod sa
tibuok kalibutan.  Ang propaganda sa US nagsulayng
ibandilyo ug isustine ang pagkatarantar nga nagtumong
pagduso sa pasismo ug pagsuporta sa mga gubat
agresyon.

Ang grabeng krisis sa US ug sa pangkalibutang
kapitalistang sistema mipahamtang og hilabihang pag-
antos sa halapad nga masa sa katawhan.  Apan ang
pagpalanat sa panaugdaog ug pagpahimulos mitukmod
hinuon sa katawhan sa paglunsad og dugang pang mga
aksyong protesta ug rebolusyonaryong pagsukol.

Upat ka mga mayor nga kontradiksyon ang
nagbukalbukal sa nagkadaiyang kakusgon.  Kini mao
ang tali sa mga imperyalistang gahum ug sa dinaugdaog
nga mga nasud ug katawhan, tali sa mga imperyalistang
gahum ug sa mga nasud o estado nga nanghingusog sa
independensya, tali mismo sa han-ay sa mga
imperyalistang gahum ug tali sa monopolyo burgesya
ug sa proletaryado sa imperyalistang kanasuran.

Ilalom sa malinglahong islogan sa “gawasnong
merkadong” globalisasyon ang merkado sa kalibutan
sa katinuoray mikupos sa milabayng duha ka dekada.
Ang direktang mga pamuhonan ug pamatigayon samot
ug samot pang nakakonsentra lang sa US, sa Kasadpang
Uropa ug Japan. Ang pamuhonan miagos gikan sa
ekonomikanhong kahilit-hilitan sa kalibutan paingon
niining maong mga sentro sa kapitalismo, nag-una sa
US sa dagway sa profit remittance ug bayad sa utang.

Usa ka dinaghang pagguba sa mga pwersa sa
produksyon ang nagkahitabo sa Asya, Africa, Latin
America ug sa atrasadong mga kanhing Soviet-bloc nga

Ang grabeng krisis sa
US ug sa

pangkalibutang
kapitalistang sistema

mipahamtang og
hilabihang pag-antos
sa halapad nga masa

sa katawhan.  Apan
ang pagpalanat sa

panaugdaog ug
pagpahimulos

mitukmod hinuon sa
katawhan sa

paglunsad og dugang
pang mga aksyong

protesta ug
rebolusyonaryong

pagsukol.

19

Sa bisperas sa Septiyembre 11 nga atake, ang US
sayon lang nga mimanipula sa rehimeng Macapagal-
Arroyo aron dayan-dayanan ang iyang kaugalingon isip
pinaka-lunod-patayng tigkampanya sa palisiya sa
agresyon sa US ug interbensyong militar ubos sa
pasumangil nga paglunsad og pangkalibutang pag-atake
sa terorismo.

Isip balos sa saad sa US sa dugang direktang
pamuhonan ug sa pudyot nga kantidad sa hinabang
militar ug ekonomikanhon, ang rehimen naghinobra ra
sab diha sa pagtugot sa mga pwersang pangkombate sa
US sa paglunsad og mga combat operations sa Pilipinas.
Ang mga pwersang pangkombate sa US miadto na sa
Basilan combat zone ubos sa pasumangil nga pagpakig-
away sa mga bandidong Abu Sayyaf.

Ang rehimen nagsulay’ng andamon ang opinyong
publiko alang sa pagsulod sa dugang ug dugang pang
mga tropa sa US ubos sa pasumangil sa walay tinong
kinutobang serye sa mga joint military exercises. Ang
pinakataas nga opisyal sa rehimen sa tinuoray, mihulga
pa sa paggamit sa ikombinang mga pwersa sa US ug sa
itoy nga rehimen batok sa New People’s Army ug sa
mga rebolusyonaryong pwersa sa Bangsamoro.

Ang nagharing grupong Macapagal-Arroyo may
pagtamihid sa katawhan ug gitan-aw silang walay
pagtahod sa nasudnong soberanya ug teritoryal nga
integridad sa kaugalingon nilang nasud. Giisip niining
popular kaayo ang pagkamaki-imperyalismo ug
antikomunismo ni Mrs. Macapagal-Arroyo.

Busa ang grupo karon anaa ubos sa kontrol ug
manipulasyon sa mga opisyal militar nga mga lunod-
patayng maki-US.

mga nasud. Dugay na kining gipug-an sa krisis sa
sobrang produksyon sa hilawng materyales ug mga
batakang produktong industriyal ug gikumot sa
nagkadakong langyawng utang ug samot pa sa mga
ispekulasyon sa panalapi, stocks ug bono.

Ang pipila ka mga “bag-ong na-industriyalisang
ekonomiya” sa 1970s ingon man sa pipila ka mga
“nagtumawng merkado” sa 1990s (namuhonan sa
produksyon sa ubos og biling gidugang nga mga
semimanufactures alang sa eksport o simpleng
namaligya lang og mga produktong pangkonsumo gikan
sa mga imperyalistang kanasuran ngadto sa taas-taas
nga 10% sa katilingban) mihagba ang ekonomiya ug
nagsagubang og stagnation.

Sobra sa 80% sa katawhan ang anaa sa ikatulong
kalibutan ug sa mga atrasadong kanhing Soviet-bloc nga
mga nasud. Sila ang nagpas-an sa grabeng problema sa
kawalay kapanar’bahoan, kaubos sa kinitaan, bug-at nga
indirektang buluhisan ug makapalusnong balayranan sa
utang. Nag-antos sila sa pinakagrabeng kahimtang sa
kapobrehon tungod sa panaugdaog ug pagpahimulos sa
mga imperyalista ug lokal nga mga reaksyonaryo.
Nagkadaghan karon silang naglunsad og mga aksyong
protesta ug sa paglunsad og rebolusyonaryong pagsukol.

Mga rebolusyonaryong armadong pakigbisog
nagabukal sa Colombia, India, Mexico, Nepal, Pales-
tine, Peru, Pilipinas, Turkey ug bisan diin na lang.
Hinuon, sa pipila ka mga nasud, ang mga
reaksyonaryong grupo naglunsad og isigka-malaglagon
sa kaugalingong-pakiggubat ug mipasupot sa pinaka-
reaksyonaryong islogan— sobenista, pundamentalistang
relihiyoso, isigka-tribo o etnosentriko, rasista ug mga
susama. Sa mga dapit nga sila anaa, ang mga

mga langyawng komersyal nga pautang.

Ang ekonomiyang Pilipinhon wala na gyod
makarekober sukad sa 1997 nga pinansyal nga krisis sa
Habagatang Sidlakang Asya, nga resulta sa sobrang
produksyon sa semimanufactures alang sa eksport,
naghinobrang konstruksyong pribado sa mga opisina
ug residensyal nga mga tore ug sa walay pugong nga
pagpangangkat sa luhong mga butang ug sa pagpagawas
sa foreign exchange.

Ang kontribusyon sa agrikultura ngadto sa gross
national product kasagaran gimenusan sa
reaksyonaryong gobyerno ang bili.  Apan karon
gipasobrahan na usab kini aron makab-ot ang
pantastikong pigura sa 3.7% nga pagtubo. Sa
pagkatinuod, ang import liberalization sa agrikultura
mikuto ug mikankan sa produksyong agrikultural alang
sa lokal nga konsumsyon ingon man alang sa eksport.

Ang rehimeng Macapagal-Arroyo mikapyot pabor
sa palisiya sa “gawasnong merkadong” globalisasyon
nga gidikta sa US ug sa mga multilateral nga mga
ahensya (IMF, World Bank ug WTO), bisan pa sa
makadaot nga mga epekto niining palisiyaha.  Ang
denasyonalisasyon, pribatisasyon, deregulasyon ug
liberalisasyon mipaluya sa ekonomiya ug ingon man sa
itoy nga estado.  Ang naulahi nahulog na lang nga
tigkolekta sa buhis taliwala sa ekonomikanhon ug
katilingbanong kaalautan.

Nagkadako ang depisit sa badyet. Ang paggastong
sosyal alang sa edukasyon, panglawas, pabalay ug
inpraistruktura gikutohan samtang gitagaan og taas nga
prayoridad ang pagbayad sa utang ug galastuhang
militar.

proletaryong rebolusyonaryo makapahimulos sa bentaha
sa hait nga pagkasiak sa han-ay sa mga reaksyonaryo
aron ipaasdang ang rebolusyonaryong kalihokan.

Panahon sa Cold War, ang US mi-armas ug
migamit sa pinakareaksyonaryong mga pwersa aron
atakehon ang mga rebolusyonaryong pwersa ug
katawhan.  Pipila niining mga reaksyonaryong pwersa ,
ilabina ang pipila ka mga pundamentalistang
relihiyosong grupo, ang misuki na karon sa US isip
pinakadakong demonyo human sa dis-integrasyon sa
Unyong Sobyet. Miakusar ang US kanila nga maoy
responsable sa Sept. 11 nga pagpangatake.

Ang US madudahon o wala kagusto sa pipila ka
mga estado. Usa ka puntong komon niining mga
estadoha mao ang ilang pagpanghingusog o tendensya
sa pagpanghingusog sa nasudnong independensya sa
nagkadaiyang gikusgon ug giladmon.  Pipila niini mao
ang China, North Korea (DPRK), Cuba, Libya, Iraq,
Yugoslavia (sa 1990s), Afghanistan (ubos sa pagharing
Taliban), Iran ug Syria.

Usahay kining mga estadoha ang mihimo og mga
dayag nga posisyong anti-imperyalista isip prinsipyo o
isip kini ang praktikal atubangan sa popular nga mga
demandang lokal.  Hinuon sa ubang panahon, kining
mga estadoha sab ang dayag nga interesadong
makakuhag akomodasyon sa mga imperyalistang gahum
sa pipila ka aspeto ilabina sa relasyong ekonomikanhon
ug pamatigayon.

Sa kasamtangang panahon, ilabina human sa Cold
War, ang pinakadakong gubat pagpanulong gilunsad
batok sa Iraq, Yugoslavia ug Afghanistan. Usa ka
puntong komon sa nahisgutang mga gubat pagpanulong

III  Paborableng Lokal nga Kahimtang

Ang Pilipinas usa ka semikolonyal ug semipyudal
nga bahin sa pangkalibutang kapitalistang sistema. Usa
kini ka hilabihan kakabus, wala pa ma-industriyalisa
nga nasud.  Ang hilabihan kadakong mayorya sa
katawhan nagpakabuhi sa dili mokapin sa $2.00 matag
adlaw ug ang 40% sa kulang 75 US cents ang adlaw.
Kapin sa 85% ang nagpuyo sa hilabihang kawad-on.
Isip resulta sa krisis sa pangkalibutang sistemang
kapitalista, ang lokal nga nagharing sistema sa dagkong
komprador ug agalong yutaan mas labaw pa kagrabeng
naigo sa krisis kaysa mga industriyal kapitalistang
kanasuran.

Ang pagpaling gikan sa palisiyang Keynesian
ngadto sa neoliberal nga palisiya ubos sa padron sa US
ug sa multilateral nga mga ahensyang sama sa IMF,
World Bank ug WTO nagkahulogan sa menos og opisyal
nga konsesyong pautang.  Ang duso mao ang paghatag
sa kahigayonan ngadto sa langyawng direktang
pamuhonan sa mga ma-ganansyahong linya sa negosyo
ug buhian ang mga langyawng tigpautang nga pribado
aron mabenepisyohan ang mga langyawng monopolyo
ug mga dagkong komprador.

Sukad sa ulahing bahin sa 1970s, ang eksport sa
hilawng materyales sa Pilipinas mipalutaw lang og
nagkamenos nga kinitaan sa nasud.  Sukad sa 1990s
ang mga langyawng order sa usa ka tipo sa ubos-og-
nadugang-nga-biling semimanufactures (mga panapton
sa 1994 ug electronic assemblies sa 1996) tinagsa-
tagsang miubos.  Ang depisit sa pamatigayon nataplan
lang sa gipadalang kinitaan sa mga overseas contract
workers ug sa nagdugangdugang nga pag-injection og

sa US mao ang tinguha sa US pagpahugot sa iyang
kontrol sa mga tinubdan ug ruta sa suplay sa lana ug
gas.

Sa bisperas sa Septiyembre 11 nga atake ug sa
morag kalamposan sa gubat pagpanulong sa US sa Af-
ghanistan, ang US karon dayag nga nanghulga sa ubang
mga estado ubos sa pasangil nga pakig-away sa
pangkalibutang terorismo ug pagsupla na daan sa
paggamit og hinagibang nukleyar, biological ug kemikal
batok sa US.

Ang US adunay pipila ka listahan sa mga potensyal
nga target-estadong unahan niya pag-atake. Usa sa
maong listahan mao ang gitawag og “sentro sa ka-
dautan” nga naglakip sa Iraq, Iran ug North Korea.  Ang
lain pa mao ang listahan sa 11 ka mga estadong (naglakip
sa Pilipinas), giingon matod pa nga dili uyon o walay
katakus pagpapha sa terorismo. Ang lain pa gyod mao
ang listahan sa mga estado nga aduna (China) o may
kapasidad nga makabaton og mga hinagibang nukleyar
(North Korea, Iraq, Iran ug hangtod na niini) ug may
purohang mogamit niini batok sa US o sa alyado sa US.

Ang US sa kasamtangan nakahimo pagtukod og
mga koalisyon sa han-ay sa mga imperyalistang gahum
aron atakehon ang mga estadong gipunting na nga
sulongon. Apan ang US karon mas nagbinugtong na
paghimo og posisyon ug mga aksyon. Ang iyang
pagbinugtong na lang nagsalamin sa nagatubong
kontradiksyon sa han-ay sa mga imperyalistang gahum.

Anaa sa kinaiya sa mga imperyalistang gahum ang
mohanay sa ilang kaugalingon batok sa usa ka komon
nga kaaway (sama sa mga katawhan ug kanasuran nga
ilang gidaugdaog ug gipahimuslan, anti-imperyalistang

nasud nga dili makapukaw og mga aksyong protestang
masa.  Ang mga tigom sa Group of 8, sa OECD, sa
European Union, sa IMF, World Bank, WTO ug uban
pang mga susamang gidominahan-sa-mga-
imperyalistang entidad nakapatukbil og mga aksyong
protestang masa. Ang Battle in Seattle sa Nobyembre,
1999 padayong naghatag og kadasig sa katawhan sa
paglunsad og mga aksyong masa batok sa
imperyalistang globalisasyon.

Ang panagbangiay sa hut-ong tali sa monopolyo
burgesya ug proletaryado sa imperyalistang kanasuran
mopaingon sa pagkusog kun ang panaugdaog ug
pagpahimulos sa proletaryado magkagrabe. Mopaingon
kini sa positibong panag-aksyonay uban sa
rebolusyonaryong pakigbisog sa anti-imperyalistang
pakigbisog sa dinaugdaog nga mga nasud ug katawhan.
Tanang mga rebolusyonaryong pakigbisog sa lambo ug
dili lambong kanasuran mopaingon sa pagkab-ot og
dugang luna alang sa pagtubo ug maniobra samtang ang
mga imperyalistang gahum magtigiay sa matag usa ug
samtang makasungi nila ang mga nasud ug estado nga
nanghingusog sa nasudnong independensya.

Taliwala sa grabeng krisis sa pangkalibutang
sistemang kapitalista, diin tin-aw nga nagpakita sa krisis
sa US mismo, pakyas ang mga hulgang gihimo sa
imperyalistang US ug sa ilang mga itoy sa Pilipinas sa
paggamit og kusog militar sa US batok sa mga
rebolusyonaryong pwersa ug katawhan sa Pilipinas. Ang
katawhang Pilipino nakasilip sa maong hulga ug miila
sa kadunot sa pangkalibutang sistemang kapitalista ug
sa lokal nga nagharing sistema ug pagka-bulnerable niini
isip target sa rebolusyonaryong pakigbisog.

Tanang mga
rebolusyonarong

pakigbisog sa lambo
ug dili lambong

kanasuran mopaingon
sa pagkab-ot og

dugang luna alang sa
pagtubo ug maniobra

samtang ang mga
imperyalistang gahum

magtigiay sa matag
usa  ug samtang

makasungi nila ang
mga nasud ug estado

nga nanghingusog  sa
nasudnong

independensya.



Ang Kalihukan Marso 29, 2002Ang Kalihukan Marso 29, 200214

mga estado ug mga sosyalistang estado) o mohanay pag-
usab sa ilang kaugalingon batok sa matag usa sama sa
bisperas sa World War I ug II sa ika-20 ka siglo alang sa
pag-inilogay og mga ekonomikanhong teritoryo ug
langkob sa impluwensya, sa tinguhang bahinon pag-
usab ang kalibutan.

Ang kasamtangang giabot sa krisis sa
pangkalibutang sistemang kapitalista mipahimutang na
nga nag-una ang ekonomikanhong kompetisyon ug
politikanhong panagribalay sa mga imperyalistang
gahum. Ang imperyalistang mga pagpakaaron-ingnon
ug ang ilusyong petiburges sa usa ka walay utlanan ug
walay estadohay’ng ekonomiya sa kalibutan ilalom sa
bandera sa neoliberalismo gibunggo ra usab sa
proteksyonistang mga palisiya ug aksyon sa nag-unang
imperyalistang protagonista, ang US mismo.

Ang politikanhong konradiksyon sa han-ay sa mga
imperyalistang gahum dugang pang motumaw ug
modayag kun ang polarisasyon sa ekonomikanhon ug
kondisyong sosyal magkahait sa matag imperyalistang
kanasuran ug kun ang presyur kalit nga motunga gikan
sa mga konplikto sa mga semikolonya, dependenteng
kanasuran ug independente-og-hunahunang mga
kanasuran. Ang monopolyong burgesya nag-andam sa
dalan sa pakiggubat pinaagi sa pagsugnod ug sa
paggamit sa sobenismo, rasismo ug pasismo aron
isimang ang katawhan sa anti-imperyalista ug makihut-
ong pakigbisog o hataga’g katarungan ang bangis nga
pagpanumpo sa katawhan.

Ang kontradiksyon tali sa monopolyo burgesya ug
proletaryado nagbukal-bukal sa imperyalistang
kanasuran samtang nagkagrabe ang ekonomikanhong
krisis. Ang hut-ong mamumuo gipugos nga modawat

sa taas nga ang-ang sa kawalay kapanar’bahoan,
pagkawala sa kinitaan, pagkabanlas sa gipaagasa’g-
singot nga mga benepisyong sosyal ug sa pagpangatake
sa unyon sa pamuo ug uban pang demokratikong mga
katungod.  Busa nagdugangdugang nga ang mga
mamumuo gitukmod aron mosumbalik ug molunsad og
pakigbisog sa hut-ong sa dagway sa mga welga ug uban
pang porma sa mga aksyong masa uban sa dili
proletaryong mga masa.

Atong nasaksihan ang anam-anam nga pagtubo sa
pangkinatibuk-ang welga ug mga protestang aksyong
masa sa imperyalistang kanasuran sukad sa 1989-91
dihang ang mga imperyalista nagsaulog sa
pagkabungkag sa Unyong Sobyet ug sa mga
rebisyonistang rehimen ug sa dakong pagkunhod sa
unyonisadong mga mamumuo sukad sa 1945 ngadto
na sa 1990.

Apan karon, isip resulta sa kaylap nga pagguba sa
mga pwersa sa produksyon bisan sa imperyalistang
kanasuran, sa dagway sa nagkataas nga ang-ang sa
kawalay kapanar’bahoan, mga pagkabangkarota ug
pagkuto sa produksyon, ang mga aduna ug walay
trabahong mga mamumuo, ang kababayen-an, ang
kabatan-onan ug mga lalin nga ubos kaayo ang trabaho
anaa sa lalom nga katilingbanong diskontento.  Ang
pinakaulahing panagtagbo sa duha ka milyong mga tawo
sa Roma gikan sa nagkalainlaing dapit sa Italy aron
iprotesta ang antikatawhang neoliberal nga palisiya,
mao pa ang pinakadakong demonstrasyon sa
rebolusyonaryong potensyal sa usa ka industriyalisadong
kapitalistang nasud.

Ang mga inilang monopolyong burges ug politiko
dili magkatagbo karon sa bisag asang imperyalistang

